
Билим берүүнүн жаны системасынын калыптануусунда 

чечүүчү орунду санариптештирүү ээлейт. Санариптештирүү 

окуучуга жана педагогго информациялык технологиялардын 

мүмкүнчүлүктөрүн өздөштүрүүгө, аларды түрдүү кырдаал-

дарда колдонуунун билгичтиктерине жана көндүмдөрүнө ээ 

болууга мүмкүндүк берет, о.э. кесиптик ишмердүүлүктү жүр-

гүзүүдөгү салттуу мамилени өзгөртүү зарылдыгын анык-

тайт. Бул макалада мектептеги окутуу процессин санарип-

тештирүүнүн өзгөчөлүктөрү, о.э. офлайн жана онлайн оку-

туунун артыкчылыктары, айырмачылыктары жана жетиш-

пеген жактары боюнча жүргүзүлгөн сурамжылоонун 

жыйынтыгы каралат. Азыркы учурда билим берүү 

системасын реформалоо бул окуу процессин жаны баскычка 

көтөрүүнү, ишмердүүлүктүн жаны тибине өтүүнү, 

мугалимдердин квалификациясын жогорулатууну, билим 

берүүдө инновациялык методдорду жана каражаттарды 

эффективдүү колдоно алууну ж.б. талап кылат. Макалада 

көптөгөн мектептердеги мугалимдердин компьютердик 

маалыматынын учурдун талабына дал келбегендиги, 

пассивдүү окутуудан арыла албай жаткандыгы жана 

алардын себептери иликтенет жана аларга тиешелүү 

сунуштар берилет.  

Негизги сөздөр: санариптештирүү, окутуу, офлайн, он-

лайн, инновация, информациялык технологиялар, сурамжылоо. 

Цифровизация играет ключевую роль в новой системы 

образования. Она позволяет учащимся и учителям осваивать 

возможности информационных технологий, иметь навыки и 

способности использовать их в разных ситуацию, а также 

выявляет необходимость изменения традиционного подхода к 

профессиональной деятельности. В этой статье рассматри-

вается значение образования, об особенностях цифровизации 

образовательного процесса, а также об итогах анкетирования 

по преимуществам и недостаткам офлайн и онлайн обучения. 

В наше время реформирование системы образования требует 

поднять процесс обучения на новый уровень, перейти на новый 

тип деятельности, повысить квалификации специалистов и 

эффективно использовать инновационных методов и средств в 

образовании и т.д. В статье изучаются несоответствие 

компьютерного образования многих учителей школ современ-

ным требованиям, которые не могут освободиться от пас-

сивного обучения и даются соответствующие рекомендации. 

Ключевые слова: цифровизация, обучение, офлайн, 

онлайн, инновация, информационная технология, анкети-

рование 

Digitalization plays a main role in the formation of a new 

education system. She allows students and teachers to domesticate 

the possibilities of information technologies, to have skills and abi-

lities to use them in real life situations, and also reveals the need to 

change the traditional approach to professional performance. This 

article talks about the importance of education, about the features 

of the educational process, as well as at the end of the question-

naire survey on the advantages and disadvantages of offline and 

online learning. In our time, reforming the education system requi-

res raising the learning process to a new level, moving to a new 

type of activity, improving the qualifications of specialists and 

effectively using innovative methods and means in education, etc. 

The article examines the discrepancy between the computer educa-

tion of many school teachers to modern requirements who cannot 

free themselves from passive teaching and gives appropriate 

recommendations.  

Key words: digitalization, relevance, learning, offline, 

online, innovation training, questionnaire. 

Санариптештирүү коомубузга, анын ичинде 

билим берүү системасына да олуттуу өзгөрүүлөрдү 

алып келди. XXI кылымдын башталышынан эле дүй-

нөлүк жана улуттук билим берүүнүн өнүгүүсүндө 

көптөгөн өзгөрүүлөр болду. Азыркы учурдун эң ор-

чундуу өзгөрүүсү болуп окутуу процессине санарип-

тик технологиянын кириши эсептелет.  

Учурдагы билим берүү бул мугалимдин моно-

тондуу сабак өтүүсүнөн жана китеп окуу менен би-

лимге ээ болуудан мобилдик телефонду жана ком-

пьютерди пайдалануу менен сабак өтүүгө, окуучунун 

өз алдынча чыгармачылык менен иштөөсүнө жана 

виртуалдык кабыл алуусуна өтүү болуп саналат.  

Макаланын негизги максаты – пандемия 

учурундагы башталгыч мектептеги окутуу 

процессинин жүрүшү, педагогдордун компьютердик 

сабаттуулугу, мектептердеги офлайн жана онлайн 

сабактарынын өтүлүшү, андагы артыкчылыктар жана 

жетишпеген жактарын жоюуга карата сунуштарды 

берүү.  

2020-жылдын март айынан баштап республика-

быз боюнча тараган «COVID-19» илдети биздин өл-

көдөгү билим берүүнү санариптештирүү процессин 

ыкчам түрдө жолго коюу керектигин жана ал үчүн 

нормативдик документтерди өзгөртүп түзүү зарыл-

дыгын көрсөттү. Пандемия башталган күндөн эле 

билим берүүнүн бардык денгээлиндеги окутуу про-

цессин жүргүзүүдө бир канча баш аламандыктардын 

бар экендиги байкалды. Окутуу процессинин жүрү-

шүндөгү айрым артыкчылыктарды жана жетишпеген 

жактарды аныктоого толук мүмкүнчүлүк түзүлдү.  

Өлкөдөгү бардык билим берүү мекемелери, 

анын ичинде мектептер окутуунын онлайн формасы-

на өтүп, окуу-тарбия ишмердүүлүгү ZOOM платфор-

масы, Whatsapp, Telegram, Google classroom, Google 

Duo ж.б. тиркемелердин жардамы менен уюштурула 

баштады. Андыктан азыркы шарттагы мектеп муга-

лими өз алдынча иш жүргүзүүгө жөндөмдүү, 

мобилдүү, демилгелүү, чыгармачыл изденген, 

ийкемдүү ой жүгүртө алган, стандарттык эмес кыр-

даалдарда оптималдуу чечимди таба алган, окутууда 

жана тарбиялоодо жаны технологияны колдоно 

турган адис болуусу зарыл болуп калды. Демек, 

айтылган талаптарга ылайык адистерди даярдап 

чыгарууда жогорку жана орто кесиптик билим 

берүүчү мекемелер мыкты, тынымсыз изденген, 

өлкөдөгү жана дүйнөдөгү өзгөрүүлөргө көнүл буруп 

баамдаган, креативдүү иш алып бара алган санарип 

кадрлар менен камсыздалышы керек. Азыркы 

педагог өз предметинин чегинде калып кетүүсү 

туура эмес, ал маданияттын үлгүсүн алып жүрүүчү 

катары да болуусу зарыл. Ошондуктан, билим 

берүүнүн кайсыл денгээлинде болбосун пайда 

болгон көйгөйлөрдү чечүү зарыл болгон шартта пе-

дагогдун кесипкөйлүгү жана чеберчилиги, 

окутуудагы жана тарбиялоодогу жаныланууларга 

ынгайлашуу жөндөмдүүлүгү өтө маанилүү болот.  

Акыркы мезгилде онлайн окутуу системасына 

өтүү зарылдыгынан улам мектептерде окутууну он-

лайн уюштуруу актуалдуу маселеге айланды. Оку-

туунун бул багыты боюнча педагогикалык кызмат-

керлердин билимин өркүндөтүү жогоруда айтылган 

маселелерди чечүүгө өбөлгө түзөт. Мектеп мугалим-

деринин санариптик технология боюнча маалыматын 

жана компьютердик сабаттуулугун жогорулатуу мак-

сатында жер-жерлерде ар кандай окуу курстары 

уюштурулуп жатат. Мисалы, Ош областынын 

Ноокат районуна караштуу орто мектептерде 

мугалимдердин компьютердик билимин 

жогорулатуу үчүн ЖЧК «Исхак» окуу борбору 

тарабынан «Компьютердик билим негиздери» деген 

аталыштагы 12 саат көлөмүндөгү окуу курстары 

уюштурулган. Мындай иш-аракеттер Баткен 

областынын Кадамжай районунун жана Кызыл-Кыя 

шаарынын мектептеринде да жогорудагы окуу 

борбору тарабынан Microsoft Word, Microsoft Excel, 

Microsoft Power Point программалары боюнча 

жүргүзүлүп жатат. Кызыл-Кыя индустриалдык-педа-

гогикалык колледжинин студенттери да аталган мек-

тептерде педагогикалык практикаларын өтөө учурун-

да компьютердик сабаттуулуктун негиздери боюнча 

кошумча мектеп мугалимдери менен бирге окуу кур-

сун окушуп, сертификатка ээ болушту. Бирок, бул 

окуу курстары министрликтин көрсөтмөсү менен 

шаардык жана райондук билим берүү бөлүмдөрүнүн, 

мектеп директорлорунун көзөмөлүндө 

уюштурулушу керек деп эсептейбиз.  

Тилекке каршы, ар кандай окуу борборлору та-

рабынан мектеп мугалимдеринин билимдерин жого-

рулатуу иштери жүргүзүлгөнү менен, заманбап ин-

формациялык технологиялардын массалык түрдө 

колдонулганы менен мектептердеги көпчүлүк муга-

лимдердин маалыматтык маданияты жана компью-

тердик сабаттуулугу төмөнкү денгээлде. Айыл 

жерлериндеги кээ бир мектептер интерактивдүү 

доскалар, проекторлор жана башка техникалык 

каражаттар менен камсыздалгандыгына карабастан, 

мектеп муга-лимдери аларды сабактарында 

пайдаланууга өз дарамети жетишпейт. Анын 

себептери бул жаңы технологиялык каражаттарды 

пайдалануудан көпчүлүк мектеп мугалимдеринин 

чочуркоосу, компьютерди үйрөнүү жана түрдүү 

программалар менен иштөө зарыл экендигин 

түшүнбөстүгү жана өзүн-өзү өнүктүрүүгө карата 

каалоонун жоктугу. Жалпылап айтканда «кайды-

герлик» өкүм сүрүүдө. Ошондуктан, билим берүү 

процессине инновацияны кийирүү жана аны 

пайдалануунун зарылдыгы туурасында педагогдун 

ой жүгүртүүсүн ойготуу жана милдеттендирүү 

зарыл. Азыркы учурда аз гана убакыттын ичинде 

максималдуу билимге жана көндүмгө ээ кылуучу 

программаларды, методдорду, каражаттарды, б.а. 

инновациялык технологияларды өздөштүрүү, план-

дуу түрдө атайын курстарды уюштуруу зарыл.  

Педагог В.П. Беспалько тастыктагандай «Ар 

кандай эле ишмердүүлүк – же технология, же чебер-

чилик болушу мүмкүн. Чеберчилик интуицияга, ал 

эми технология илимге негизделген. Баары чебер-

чиликтен башталып, технология менен бүтөт» [1]. 

Билим берүү процессине киргизилген жаңы 

нерселер, б.а. инновациялар мугалимдин кесиптик 

ишмердүүлүгүнө жараша болот, ошондуктан алар 

окуп-үйрөнүү, анализдөө, жалпылоо жана жайылтуу 

жөндөмдүүлүгүнө ээ болушу керек. Инновациялар 

өзүнөн-өзү эле пайда болбойт, алар илимий-усулдук 

изилдөөлөрдүн, жеке мугалимдин же бүтүндөй 

жамааттын педагогикалык алдынкы 

тажрыйбаларынын жыйынтыгы болот.  

Окутуудагы инновация белгилүү советтик оку-

муштуу В.Т. Воловдун сөзү боюнча «Орто кылым-

дарда билим берүү мекемелеринде билимди 

өздөштүргөндөрдүн саны онго барабар болсо, 

Коменскийдин педагогикалык системасын 

өздөштүрүүдө студенттердин мугалимге карата саны 

жүзгө жеткен. Ал эми XX кылым илимий-

техникалык прогресстин өнүгүүсү менен дүйнө 

жүзүнө телеберүүлөрдү, компьютерлерди, 

интернетти берүү менен адамзаттын жашоосуна 

өзгөрүүлөрдү киргизди. Заманбап иннова-циялык 

технологиялар (дистанттык, маалыматтык-комму-

никативдик, телекоммуникативдик) билим берүү 

технологиясынын коэффициентин он минге карай 

жогорулаткан, өзгөчө онлайн режиминде» [2].  

Азыркы мезгилде окутуу процессин илимпоз-

педагогдорубуз эки түргө бөлүшөт: офлайн жана он-

лайн. Офлайн окутуу дегенибизде окутуунун салттуу 

формасын түшүнөбүз, ал эми онлайн окутуу бул ара-

лыктан окутуунун бир формасы. Офлайн жана 

онлайн формасындагы окутуунун өзүнө жараша ар-

тыкчылыктары, ошону менен бирге эле жетишпеген 

жактары да жок эмес. Окутуунун офлайн жана 

онлайн формасынын өзгөчөлүктөрү эмнеде? 

Билим берүү системасы күндөн-күнгө өзгөрүү-

лөргө дуушар болуп жатат. Бул технологиянын жана 

илимдин бир жерде туруп калбагандыгы, педагогдун 

өзү идеалга жана көптөгөн мыкты нерселерге умту-

луп жаткандыгы менен байланышат.  

Эмесе офлайн окутуу деген аталыштагы азыркы 

билим берүүнүн багытын карап көрөлү. Мындай оку-

туунун эң уникалдуу ыкмаларынын бири – автоном-

дуу окутуу. Мында окуучу окуу программасын өз 

алдынча өздөштүрөт жана белгилүү бир ынгайлуу 

убакытта жазма иштерин жана тесттик тапшырма-ла-

рын аткарып мугалимге көрсөтөт, тапшырат. Окуу 

үчүн эн негизги талап – окуу мекемесинде өтүлүүчү 

сааттардын жадыбалы боюнча өз убагында келүү. 

Офлайн окутуунун артыкчылык жагы бул 

татаал маалыматтарды, материалды, дисциплинаны 

анализдөөдө мугалимдин жардам берүүсү, мугалим 

менен окуучунун түзмө-түз байланышта болуусу, о.э. 

өзүн-өзү тарбиялоосун, өнүктүрүүсүн жана өзүнө-

өзү мотивация берүүсүн жогорулатуусу. Офлайн 

окутуунун жетишпеген жактары да жок эмес: 

мындай форматтагы окутууда биринчи орунда окуу 

турат, ал эми калгандары кийинки маселе болуп 

саналат. Офлайн окутуу бүтүндөй көнүлдү окуу 

процессине бурууну талап кылат. Маанилүү 

жолугушуулар, үй-бүлөлүк майрам же ар кандай 

табигый коркунучтар ж.б. сабакты калтырууга себеп 

болбойт [3].  

Ал эми окутуунун онлайн формасында окутуу 

технологиясына карата жаныча мамиле талап кылы-

нат. Бир караганда бул технологиялар өзгөртүүчү бо-

луп сезилет жана алар жалкоо окуучуну эмгекчил 

окуучуга, ал эми билими тайыз мугалимди 

уникалдуу билимге ээ болгон мугалимге өзгөртө 

алат. Онлайн окутуунун да өзүнө жараша бир топ 

артыкчылыктары бар. Алар: 

- окутуу процессине окуучуларды тартууда ай-

мактык тоскоолдуктардын жоктугу;  

- окууга болгон кызыгууну арттыруу окуу мате-

риалын кабылдоону жогорулатуу үчүн режиссерлук 

ыкмаларды, компьютердик графикаларды, мультиме-

диялык компоненттерди ж.б. колдонуу мүмкүнчүлү-

гүнүн болушу;  

- дүйнөнүн бардык булуң-бурчунан интернет 

байланышы бар каалаган электрондук түзүлүштөн 

окуу материалын акысыз алуу,  жеткиликтүү жана ың-

гайлуу жашоо шарттарда окуу мүмкүнчүлүктүн 

болушу; 

- мүмкүнчүлүгү чектелгендердин да билим 

алуусуна карата шарттын, мүмкүнчүлүктүн 

түзүлүшү ж.б.  

Билим берүү процессинде онлайн технология-

сын активдүү колдонуу билим берүү тармагынын 

өкүлдөрүн тынчсыздандырбай койбойт. Себеби, оку-

туунун мындай формасы билим берүү процессинде 

адамдын ролун төмөндөтөт, билим берүүнү менчик-

тештирүү жана окутууну билим берүү процессинен 

ажыратуу коркунучу пайда болот. 

Онлайн окутуунун практикалык аспектилерине 

кайрыла турган болсок, мында да бир канча 

маселелер кездешет. Пандемия учурунда 

мектептердеги онлайн окутуунун уюштурулушу, 

жүрүшү жана анын артыкчылыгы, жетишпеген 

жактары боюнча көптөгөн мектептерде сурамжылоо 

жүргүзүлдү. Сурамжылоого жалпысынан 210 адам 

катышты. Алар: Кызыл-Кыя индустриалдык-

педагогикалык колледжинин студенттери, 

окутуучулары, Кадамжай районунан 7, Ноокат 

районунан 6, Кызыл-Кыя шаарынан 3 орто мек-

тептердин мугалимдери, мектеп окуучулары жана 

ата-энелер. Сурамжылоо анкета алуу, телефон аркы-

луу оозеки суроо, бет маңдай баарлашуу жолдору ар-

кылуу жүргүзүлдү. Сурамжылоонун жыйынтыгында 

мектептердеги онлайн окутуунун жетишпеген жакта-

ры, кыйынчылыктары катары төмөнкүлөр белгилен-

ди:  

- материал менен өз алдынча таанышуу жана 

тапшырманы аткаруу салттуу окутууга караганда 

бир канча көп убакытты алат;  

- башталгыч класстын окуучулары өз алдынча 

жеткиликтүү билим ала алышпайт;  

- окуучулардын сабакка катышуусунун начар-

лыгы (мисалы, 20 окуучунун ичинен 8-9 гана же ан-

дан да аз окуучу катышат); 

- көп балалуу үй-бүлөлөрдө ар бир бала үчүн 

онлайн окутууну уюштуруп берүү кыйынчылыгы 

(телефонду мгб менен камсыздай албагандыгы); 

- балдардын сабакка болгон кызыгуусунун 

жоктугу; 

- уюштурулган телесабактарды, видеосабак-

тарды балдар ата-энесинин жардамысыз түшүнө 

албагандыгы жана түшүнбөгөн суроолорго өз 

учурунда жооп ала албагандыгы;  

- окутуунун бул формасынын балага, анын 

психикасына жана ден соолугуна тийгизген терс 

таасири (башынын оорушу, тез чарчашы, агрессия-

лык абалы, көрүү жөндөмдүүлүгүнүн начарлашы); 

- мугалимдин сабак учурунда жалпы класстын 

жандуу реакциясын көрүү мүмкүнчүлүгүнүн жок-

тугу;  

- онлайн окуу боюнча тажрыйбанын жоктугу-

нан убакыттын көбү техникалык уюштурууларга 

жумшалгандыгы ж.б.  

Онлайн окутуу көптөгөн артыкчылыктарды да 

бере алат, бирок окуучулардын баары тең бирдей 

мындай жол менен көп нерсени үйрөнүүгө мүмкүн-

чүлүгү болбойт. Анткени окуучулардын эки тиби 

белгилүү: бири сабакты өз алдынча окуп үйрөнөт, 

экинчиси сабакты аткарууну же кийинкиге калтыруу 

үчүн түркүн шылтоолорду издейт. Окуп-үйрөнүүнү 

эртеңкиге же андан кийинкиге калтыруу менен жүр-

гүзүлгөн онлайн окутуу эч кандай жыйынтык бер-

бейт. Негизгиси, кандай окутуу болбосун ал пайда 

же жыйынтык гана алып келбестен, канааттанууну 

да пайда кылуусу зарыл.  

Жыйынтыгында, онлайн окутуудагы жогоруда-

гы жетишпеген жактарды анализдеп, окутуунун бул 

формасын жакшыртуу максатында төмөндөгүлөрдү 

сунуштайбыз:  

Мугалимдерге: 

- учурдагы коюлуп жаткан талаптарга карата 

түшүнүү менен мамиле жасоо; 

- окутуунун жаныча формаларын өздөштүрүү, 

колдонуу жана педагогикалык чеберчилигин өнүктү-

рүү; 

- түрдүү платформалар, тиркемелер аркылуу 

балдар үчүн жугумдуу сабак өтүүнү жолго коюу; 

- онлайн окутууда ата-энелердин ролу өзгөчө, 

андыктан онлайн форматындагы окутуу боюнча 

алардын маалыматын, түшүнүгүн арттыруу макса-

тында аларга жардам берүү, семинарларды, окуу-

ларды уюштуруу ж.б. 

Мектеп жетекчилигине: 

- мектептерде салттуу окутуу менен бирге оку-

тууга жаңы нерселерди кийирүү; 

- санариптешүү мезгилиндеги окуу-тарбия про-

цессин талапка ылайык жүргүзүү үчүн мектеп муга-

лимдеринин жоопкерчилигин күчөтүү; 

- мектептин өз ишмердүүлүгүнүн санариптеш-

тирүүгө багытталышы солгун жүргүзүлгөндүгүн эске 

алуу менен ага карата жоопкерчиликтүү мамиле 

жасоо; 

- мугалимдердин жана ата-энелердин компью-

тердик маалыматын жогорулатуу максатында түрдүү 

окуу курстардын, семинарлардын уюштурулушун 

камсыздоо; 

- мектептин окутуу процессин санарип-

тештирүү ишине жергиликтүү өз алдынча башкаруу 

органдарын жана демөөрчүлөрдү тартуу ж.б.  

Жогорку жана орто кесиптик билим берүү меке-

мелерине: 

- ар кандай кырдаалдарга ылайыкташа алган 

жөндөмдүү, компетенттүү адистерди даярдоо;  

- адистерди даярдап чыгарууда окуу план-

дарына компьютердик билимдин негиздерин, б.а. 

ИКТ сыяктуу дисциплинаны кийирүү жана кошумча 

компьютердик сабактарды уюштуруу. 

- адистик боюнча окуу планындагы окутуунун 

усулдары предметине онлайн сабактарды өтүүнү 

киргизүү жана педагогикалык практика учурунда 

колдонуу ж.б.  

Жергиликтүү өз алдынча башкаруу органда-

рына: 

- айыл өкүмөтүнө караштуу мектептерди 

санариптештирүү ишине көмөк көрсөтүү 

(техникалык каражаттар менен камсыздоо); 

- муктаж үй-бүлөлөрдөгү балдардын окуусу 

үчүн шарттарды түзүүсүнө жардам берүү (смартфон, 

интернет байланышы); 

- интернет байланышы жок аймактардагы 

окуучулардын сабактарды үзгүлтүксүз өздөштүрүүсү 

үчүн сыналгысы жок үй-бүлөлөрдү сыналгы менен 

камсыздоо ж.б. 

Демек, азыркы мезгил мектепке өзгөчө талап-

тарды коюуда. Окуу предметтери билим берүүдөгү 

көйгөйлөрдү чечүүгө карата багытталуусу зарыл. 

Окуучуларды бардык нерсеге үйрөтүү мүмкүн эмес 

жана түрдүү илимдердин негизги жетишкендиктерин 

окуучуларга түшүндүрүүгө окутуучунун кудурети да 

жетпейт. Болгону, окуучуга «балыкты эмес, кайыр-

макты берүү» зарыл. Ошондуктан илимдерди окуп-

үйрөнүүгө өздөрүн аракет жасатуу, окутуунун тех-

нологияларын, түрдүү каражаттарын колдонуу менен 

окуучулардын интеллектуалдык, коммуникативдик, 

чыгармачылык билгичтиктерин, көндүмдөрүн өнүк-

түрүү жана илимий көз караштарын калыптандыруу 

өзгөчө маанилүү болуп саналат.  

